
	Предлог на закон за изменување и дополнување на Законот за аудио и аудиовизуелни медиумски услуги, по скратена постапка 

ВОВЕД:


I.ОЦЕНКА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

           Во Законот за аудио и аудиовизуелни медиумски услуги ("Службен весник на  Република Северна Македонија" број 184/2013; 13/2014; 44/2014; 101/2014; 132/2014; 142/2016; 132/2017; 168/2018; 248/2018 и 27/2019 и "Службен весник на  Република Северна Македонија" број   42/2020, 77/2021 и ??/23) се уредени правата, обврските и одговорноста на радиодифузерите, давателите на аудиовизуелните медиумски услуги по барање и операторите на јавни електронски комуникациски мрежи кои ги емитуваат или реемитуваат програмските сервиси на радиодифузерите. 

Законот за аудио и аудиовизуелни медиумски услуги се донесе на седница на Собранието на Република Северна Македонија 25 декември 2013 година, а е објавен во Службен весник на Република Северна Македонија бр.184 од 26 декември 2013 година и влезе во сила 2 Јануари 2014 година. 
Законот за аудио и аудиовизуелни медиумски услуги од неговото донесување до денес претрпе неколку измени (види во Службен весник на Република Северна Македонија бр. 184/2013, 13/2014, 44/2014, 101/2014, 132/2014, 142/2016, 132/2017, 168/2018, 248/2018 и 27/2019 и „Службен весник на Република Северна Македонија“ бр. 42/2020, 77/2021 и ??/23). Усвоените амандмански интервенции се движеа од помали прилагодувања до посериозни промени. Амандманите усвоени во 2017 година воведоа значајни промени во механизмите за финансирање на јавниот радиодифузен сервис и на медиумскиот регулатор, Агенцијата за аудио и аудиовизуелни медиумски услуги (АВМУ). Амандманите од декември 2018 година донесоа неколку промени што се однесуваат на АВМУ, на пример, положбата на Советот на Агенцијата и начинот на избор и именување на членовите на Советот. Со промените воведени во 2023 година се изврши усогласување со Дирекивата за аудиовизуелни медиумски услуги (ЕУ) 2018/1808. Од моментот кога беше најавен, ЗААВМУ ги одразува најдобрите европски и меѓународни практики и во него, во голема мера, се вградени европските принципи.

         Една од целите на Законот е и обезбедувањето на транспарентен, независен, ефикасен и отчетен јавен радиодифузен сервис и транспарентно, независно, ефикасно и отчетно регулаторно тело во областа на аудио и аудиовизуелните медиумски услуги. Од таа причина се јавува потребата на уредување на кампањите  од државни кампањи на централно и на локално ниво, изборот на нивното идејно решение како и спроведување и финансирање на истите. Исто така се јавува потреба од дорегулирање на одребите кои се однесуваат на операторите кои реемитуваат програмски сервиси.  
 

II. ЦЕЛИ, НАЧЕЛА И ОСНОВНИ РЕШЕНИЈА 
Целта на овој Предлог закон за изменување и дополнување на Законот за аудио и аудиовизуелни медиумски услуги е воведување на начин на изборот на емитување на државни кампања со цел да се има поголема транспарентност при изборот како и почесто спроведување и емитување на истите со цел на поголемо подигнување на јавната свест. Се допрецизираат и одредбите за реемитување на програмските сервиси кои се однесуваат за регулирање на авторските и сродни права на територија на Република Северна Македонија. 
        Имено со предлог законот ќе се овозможи поголема правна сигурност во однос на кампањите од државни кампањи и нивното емитување. 
Законот за aудио и аудиовизуелни медиумски услуги („Службен весник на Република Северна Македонија“ бр. 184/13, 13/14, 44/14, 101/14, 132/14, 142/16, 132/17, 168/18, 248/18 и 27/19 и „Службен весник на Република Северна Македонија“ бр. 42/20, 77/21 и ??/23) има за цел, меѓу другото, да се обезбеди развој на аудио и аудиовизуелните медиумски услуги;  промовирање на слободата на изразување; поттикнување, унапредување и заштита на културниот идентитет, јазикот и традицијата на заедниците во Република Северна Македонија, почитување на културните и религиозните разлики, поттикнување на културата на јавен дијалог меѓу граѓаните со цел да се зацврстува заемното разбирање и толеранција за унапредување на односите меѓу различните заедници;  поттикнување на творештвото, образовниот и научниот развој и поттикнување и развој на конкуренцијата во аудио и аудиовизуелните медиумски услуги и реемитувањето на програмски сервиси преку јавни електронски комуникациски мрежи. Имајќи го предвид развојот на техниката и на технологијата, а особено во светло на можности за пристап до емитуваните радио и телевизиски програмски сервиси од домашни радио дифузери преку јавни електронски комуникациски мрежи се наметнува потребата на целата територија на државата на секој граѓанин да му се обезбеди пристап до радио и телевизиските програмски сервиси на локално, регионално и национално ниво соодветно. 

Оттука, се јавува потребата со закон да се уреди прашањето на реемитувањето на програмските сервиси на домашните радиодифузери, а во насока на остварување на целите на законот. Имајќи предвид дека и дејноста на радиодифузија и на електронските комуникации се дејности од државни кампањи, со закон се уредува нивната взаемна обврска за реемитување на програмски сервиси. При тоа со закон се уредува дека радиодузерите за преносот на правото на реемитување ќе имаат право на надоместок при што Владата би го утврдувала само максималниот и минималниот износ на надоместокот според бројот на претплатници на услугите за пристап до програмски сервиси на операторите, а конкретниот износ за секој случај слободно го договараат радиодифузерите и операторите на јавни електронски комуникациски мрежи. Со законот не се уредува ниту едно од другите прашања за преносот на правото на реемитување  наличниот на кој тоа ќе се остварува со оглед на тоа што истите се во доменот на слободата на договарање на страните во рамките на режимот на авторското и на сродните права. 


III.ОЦЕНА 
НА 
ФИНАНСИСКИТЕ ПОСЛЕДИЦИ ОД ПРЕДЛОГ - ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Спроведувањето на овој закон предизвикува фискални импликации од Буџетот на Република Северна Македонија и другите јавни финансиски средства. 


IV.  ОЦЕНА НА 
ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА 
ЗАКОНОТ, НАЧИНОТ 
НА 
НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО 
НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

Законот повлекува обвсрка за обезбедување дополнителни финансиски средства за неговото спроведување.

V. СКРАТЕНА ПОСТАПКА ЗА ДОНЕСУВАЊЕ НА ЗАКОНОТ 


Врз основа на членот 170 од Деловникот  на Собранието на Република  Македонија,  бидејќи не се работи за сложен и обемен закон, предлагаме Собранието да расправа по Предлог  на законот за изменување и дополнување на  на Законот за аудио и аудиовизуелни медиумски услуги по скратена постапка.

ПРЕДЛОГ- ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА АУДИО И АУДИОВИЗУЕЛНИ МЕДИУМСКИ УСЛУГИ
Член 1
Во Законот за аудио и аудио визуелни медиумски услуги („Службен весник на  Република Северна Македонија" број 184/2013; 13/2014; 44/2014; 101/2014; 132/2014; 142/2016; 132/2017; 168/2018; 248/2018 и 27/2019 и „Службен весник на  Република Северна Македонија" број 42/2020, 77/2021 и ??/23)  во член 3 став (1) во точката 31 сврзникот „и“ се заменува со точка запирка, во точката 32 точката на крајот на реченицата се заменува со сврзникот „и“ и се додава нова точка 33 која гласи: 
„33) Државна кампања содржи исклучиво информативно - едукативни пораки и комунуикација со јавноста и е насочена кон голем број луѓе во одреден временски период за да се обидат да генерираат специфични резултати или да постигнат предодредени цели, при што на јавноста ќе и се обезбедат потребните информации за причината на самата Државна кампања.  
За Државна кампања не се сметаат и не се дозволени теми поврзани со историјата, религијата, политички и дипломатски активности, не се теми кои се поврзани за одредени личности и настани и активности од минатото кои се веќе завршени, како ниту теми кои ги промовираат услугите или политиките на властите на централно или локално ниво ( Владата или општините ), како ниту теми поврзани со партиски активности.“.

Член 2

Во членот 68 се додава нов став (2) кој гласи: 

„(2)  Имателот на дозвола за емитување радио и телевизиски програмски сервиси чие емитување се врши преку преносен капацитет на дигитален терестријален мултиплекс има обврска на операторите на јавни електронски комуникациски мрежи да им дозволи реемитување програмските сервиси во подрачјето за кое ја добил дозволата, на начин и под услови определени со овој закон и со друг применлив пропис.„ 

Член 3 

Во членот 73, став (3) по алинеја 11 се додава нова алинеја 12 која гласи:

„изјава заверена на нотар дека склучил или дека ќе склучи договори за реемитување на програмските сервиси чие емитување се врши преку преносен капацитет на дигитален терестријален мултиплекс со оператори на јавни електронски комуникациски мрежи.„

Член  4
Во членот 79, ставовите (2) и (3) се бришат.

Ставот (4) станува став (2). 
После ставот (4) кој станува став (2) се додаваат два нови ставови (3) и (4) кои гласат:

„(3) Дозволата за телевизиско или радио емитување може да се продолжи на барање на носителот за време од девет години. Барањето се доставува до Агенцијата во рок не подолг од шест месеци пред истекот на важноста на дозволата и истата задолжително се продолжува со одлука на Советот во рок не подолг од 30 дена од денот на приемот на барањето, доколку радиодифузерот не сторил прекршувања опишани во став (4) на овој член  

(4) Агенцијата ќе донесе одлука за одбивање на барањето за продолжување на дозволата ако радиодифузерот сторил сериозни прекршувања во текот на времетраење на дозволата, и тоа:

- најмалку три пати во текот на времетраењето на дозволата сторил непочитување на посебните забрани од член 48 од Законот за аудио и аудиовизуелни медиумски услуги, за што има правосилни судски пресуди или

- во текот на времетраењето на дозволата, во најмалку три изборни циклуси медиумското покривање не било направено на правичен, избалансиран и непристрасен начин, за што има правосилни судски пресуди.“

Член  5
Во членот 82, по алинеја 6 а пред алинеја 7 се додава нова алинеја која гласи:

„ – не го склучи договорот од член 141-а став (6) во роковите определени со член 141-б“ 

Член  6
Во членот 100 став (2) во алинејата 1, сврзникот „и“ се заменува со точка запирка, во алинејата 2 точката на крајот на реченицата се заменува со сврзникот „и“ и се додава нова алинеја 3 која гласи:

„- емитување телевизиски спотови за реализација на Државна кампања визуелно означена во долниот десен агол само како „Државна кампања“ и  емитување на соодветен радијски џингл кој ќе го содржи само текстот „Државна кампања.“.

Член 7
По членот 101 се додава нова Глава V-a ДРЖАВНА КАМПАЊА НА ЦЕНТРАЛНО НИВО со членови 101-а, 101-б, 101-в, 101-г и 101-д и Глава V - б ДРЖАВНА КАМПАЊА НА ЛОКАЛНО НИВО со членови 101-ѓ, 101-е, 101-ж, 101-з и 101-ѕ кои гласат:

„Глава V-а ДРЖАВНА КАМПАЊА НА ЦЕНТРАЛНО НИВО
Спроведување на Државна кампања
Член 101 -а
(1) Владата на Република Северна Македонија има обврска во текот на една календарска година да спроведе најмалку една (1), а најмногу четири ( 4 ) државни кампања на централно ниво.

(2) Средствата добиени од државните кампањи, медиумите ќе ги користат и за дигитализација и унапредување на работниот процес како и за подобрување на стандардот и условите на медиумските работници.

Комисија за одлучување по државни кампања на централно ниво
Член 101-б
(1) Собранието на Република Северна Македонија формира Комисија за одлучување по државни кампања на централно ниво (во натамошниот текст: Комисијата на централно ниво) во следниот состав:
· тројца пратеници од власта, од кои двајца претставници на партијата која има најголем број на пратеници и еден претставник на партиите кои се дел од парламентарното мнозинство и
· тројца пратеници од опозицијата, од кои двајца претставници на партијата на парламентарната опозиција која има најголем број на пратеници и еден претставник на партиите кои се дел на парламентарната опозиција.
(2) Предлозите од ставот (1) на овој член ги даваат партиите од ставот (1) а ги потврдува Комисијата за прашања на избор и именувањата на Собранието на Република Северна Македонија најдоцна до 10 јануари.
(3) Комисијата од ставот (1) на овој член се формира најдоцна до 15 јануари.
(4) Комисијата на централно ниво ќе заседава од 20 јануари до 5 февруари во календарската година.
(5) Мандатот на Комисијата од ставот (1) на овој член трае до конституирање на новиот парламентарен состав.
(6) По исклучок на ставот (1) од овој член составот на комисијата може да се промени доколку дојде до промена на политичките партии во опозиција или политичките партии на власт во Собранието или некој од членовите даде оставка или му престане мандатот согласно со Законот за Собранието на Република Северна Македонија. 

(7) По исклучок од ставот (4) на овој член, во случај на воена или вонредна состојба, заради превенција, рано предупредување и справување со кризи кои претставуваат ризик за добрата, здравјето и животот на луѓето и животните, а се настанати од природни непогоди и епидемии или други ризици и опасности кои директно го загрозуваат уставниот поредок и безбедноста на Република Северна Македонија, на барање на најмалку 4 членови, Комисијата за одлучување на централно ниво може да се состане дополнително и да направи промена на претходно донесените решенија за државни кампања.
(8) Претставниците на партиите од парламентарното мнозинство и претставници на партиите на парламентарната опозиција можат да достават предлози за државни кампања на централно ниво до Комисијата за одлучување на централно ниво во периодот од 1 до 20 јануари.
(9) Комисијата на централно ниво одлучува по добиените предлози за државни кампања од ставот (8) на овој член. 
(10)Комисијата на централно ниво работи и одлучува доколку се присутни најмалку четири членови.
(11) Комисијата на централно ниво е должна најдоцна во рок од 5 дена по завршување на заседавањето да донесе Одлука за избор на државни кампања и да ја достави до Владата.
(12) По исклучок на ставот (11) на овој член, доколку Комисијата на централно ниво не може да одлучи по однос на доставените предлог кампањи во рокот утврден во ставот (4) од овој член, членовите на Комисијата од парламентарното мнозинство која има најголем број на пратеници и членовите на Комисијата од парламентарната опозиција која има најголем број на пратеници може да предложат само по едно решение за Државна кампања. Одлуката за избор на државни кампања се носи во рок од 5 дена по завршување на заседавањето на Комисијата на централно ниво.
 (13) За својата работа Комисијата на централно ниво носи Деловник за работа.

Финансирање на државни кампања на централно ниво
Член 101-в
(1) Финансирањето на кампањите од државни кампањи на централно ниво се обезбедува од Буџетот на Република Северна Македонија во висина од задолжителни 0,1 % од реализираните вкупни приходи во годината која претходи на фискалната година за која се утврдува износот. Распределбата на средствата се врши на следниов начин:
- најмногу 7% ќе се наменат за избор на продукциски куќи за изработка и продукција на идејни решенија и финални реализации на државни кампања;

- најмалку 93% за реализација на државни кампања.
(2) Средствата за емитување на државни кампања утврдени во став (1), алинеја 2 од овој член се распределуваат на следниов начин:
- 75% од средствата на годишно ниво се наменуваат за државни кампања кои ќе се емитуваат само на телевизии на државно ниво преку оператор на дигитален терестријален мултиплекс и
- 25% од средствата на годишно ниво се наменуваат за државни кампања кои ќе се емитуваат само на телевизии на државно ниво преку оператор на јавна електронска комуникациска мрежа, и преку сателит. 
(3) Средствата за емитување на државни кампања утврдени во став (2) алинеја 1 од овој член се распределуваат линеарно на телевизиите кои емитуваат програма на државно ниво преку оператор на дигитален терестријален мултиплекс. 
(4) Средствата за емитување на државни кампања утврдени во став (2) алинеја 2 на овој член приоритетно се распределуваат на телевизиите и радијата согласно следниве критериуми:  
- платените даноци, придонеси, давачки и други јавни приходи, за претходната календарска година и

- бројот на вработени во претходната календарска година.

(5) Средствата од ставот (1) на овој член се обезбедуваат преку Буџетот на Генералниот секретаријат на Влада на Република Северна Македонија.

Избор на идејно решение за Државна кампања на централно ниво
Член 101-г
(1) За осмислување на идејно решение и продукција на Државна кампања на централно ниво се избира продукциска куќа преку јавен повик кој го објавува Владата на Република Северна Македонија, а започнува најдоцна 10 дена по донесување на Одлука согласно член 101-б, ставови (11) и (12) од овој закон, од страна на Комисијата на централно ниво.
(2) На јавниот повик од ставот (1) на овој член може да се пријави продукциска куќа која ги исполнува следниве услови:
· Да е регистрирана за вршење на дејноста согласно Законот за трговски друштва најмалку три година пред објавување на јавниот повик од ставот (1) на овој член;
· Да нема забрана за вршење професија, дејност или должност;
· Да ги има платено сите даноци, придонеси и други јавни приходи и давачки, за претходната календарска година;
· Да нема поведено постапка за стечај или ликвидација и
· Најмалку 5 референци за успешна реализација на промотивни кампањи во последните 3 години.
(3) При достава на понуда на јавниот повик од ставот (1) на овој член, продукциската куќа доставува докази за исполнетост на условите од ставот (2) на овој член, предлог на идејно решение и финансиска понуда.
(4) Рокот за поднесување на понуда на јавниот повик од ставот (1) на овој член е 10 дена од денот на објавувањето на јавниот повик.
(5) Изборот на продукциска куќа за продукција на Државна кампања на централно ниво ќе се врши со Одлука од страна на Комисијата на Влада составена од членови на Владата, во рок од 10 дена по завршување на јавниот повик.
(6) За административно стручни и технички работи за потребите на Комисијата ќе се формира оперативна група на предлог на членовите на Комисијата од ставот (5) на овој член од редот на административните службеници.
(7) Избраните продукциски куќи имаат обврска во рок од 20 дена по донесувањето на Одлуката од ставот (5) на овој член, да ја завршат финалната продукција на кампањите од државни кампањи и истите да бидат доставени до Комисиите на централно ниво кои ќе ги одобрат и подоцна достават до медиумите.
Ценовници за емитување
Член 101-д
(1) Радиодифузерите се должни да утврдат ценовници за емитување на државни кампања најдоцна во рок од 10 дена од денот на објавувањето на јавниот повик од членот 101-г  став (2) на овој закон.
(2) Ценовниците од ставот (1) на овој член се објавуваат на веб-страниците на радиодифузерите и  се доставуваат до Министерството за информатичко општество и администрација. Генералниот секретаријат на Влада и Комисијата за одлучување на централно ниво.
(3) При утврдувањето на ценовниците за секој медиум одделно од страна на радиодифузерите за емитување на државни кампања на централно ниво, просечната цена (аритметичка средина) по секунда за едно деноноќие се пресметува според различните ценовно рекламни временски периоди, и тоа:
1. период 1 од 00.00-08.00 часот,
2. период 2 08.00-16.00 часот,
3. период 3 16.00-24.00 часот.
(4) Просечната цена од ставот (3) на овој член, нема да ја надминува вкупната просечна цена на комерцијално рекламирање на секој радиодифузер одделно пресметана во последните шест изминати месеци од почетокот на секоја календарска година зголемена за максимални 80%.
(5) Оние радиодифузери кои нема да достават ценовници во рокот од ставот (1) на овој член, немаат право да емитуваат државни кампања на својата програма. Оние радиодифузери кои нема да емитуваат одредена кампања, наменетите средства за тој радиодифузер подеднакво се прераспоредуваат кај останатите радиодифузери кои истата ќе ја емитуваат.
(6) Кампањата од државни кампањи која се емитува на телевизиска програма мора да биде соодветно и видливо визуелно означена во долниот десен агол само како „Државна кампања“ и јасно одвоена од другите содржини на телевизиската програма.
(7) За спроведување на Државна кампања Владата донесува Одлука за реализација на кампањата.
(8) При избор на радиодифузери за емитување на Државна кампања на централно ниво ќе се земат во предвид следниве критериуми:
         - Да е регистрирана за вршење на дејноста согласно Законот за трговски друштва најмалку три година пред објавување на јавниот повик од ставот (1) на овој член;
- да нема забрана за вршење професија, дејност или должност;
- да ги има платено сите даноци, придонеси и други јавни приходи и давачки за претходната календарска година;
- да нема поведено постапка за стечај или ликвидација.
(9) Средствата за финансирање на кампањите од ставовите (1) и (3) на овој член ќе се исплаќаат не подоцна од 30 дена по завршување на секој календарски месец, врз основа на фактура доставена од радиодифузерите до Владата на Република Северна Македонија.
(10) Медиа планот и Извештајот за реализирани услуги се доставуваат до Министерството за информатичко општество и администрација и генералниот секретаријат на Владата,  и се објавуваат на веб страницата на Владата во рок од 30 дена од завршување на кампањата од државни кампањи.“
„Глава V-б ДРЖАВНА КАМПАЊА НА ЛОКАЛНО НИВО
Спроведување на Државна кампања на локално ниво

     Член101-ѓ
(1) Единиците на локална самоуправа можат во текот на една календарска година да спроведат најмалку една (1), а најмногу четири ( 4 ) државни кампања на локално ниво.
Комисија за одлучување по државни кампања на локално ниво
                                                                           Член101-е
(1) Градоначалникот на општината и градоначалникот на Градот Скопје може да формира Комисија за одлучување по државни кампања на локално ниво (во натамошниот текст: Комисијата на локално ниво) во следниот состав:
-двајца советници од власта, од кои еден претставник на партијата која има најголем број советници во мнозинството во рамките на Советот и еден претставник на партиите кои се дел од мнозинството во рамките на Советот и
-двајца советници од опозицијата, од кои еден претставник на партијата во опозиција во рамките на Советот која има најголем број на советници и еден претставник на партиите кои се дел од опозицијата на Советот.
(2) Предлозите од ставот (1) на овој член ги даваат партиите од ставот (1), а ги потврдува Советот на општината, односно Советот на Градот Скопје најдоцна до 10 јануари.
(3) Комисијата на локално ниво од ставот (1) на овој член се формира најдоцна до 15 јануари.
(4) Комисијата на локално ниво ќе заседава од 20 јануари до 5 февруари во календарската година.
(5) Мандатот на Комисијата на локално ниво од ставот (1) на овој член трае до конституирање на новиот состав на Советот.
(6) По исклучок на ставот (1) од овој член составот на комисијата може да се промени доколку дојде до промена на политичките партии во опозиција или политичките партии на власт во Советот или некој од членовите си даде оставка или му престане мандатот согласно Законот за локалната самоуправа.
(7) Претставниците на партиите кои имаат мнозинство во рамки на Советот и претставниците на партиите на опозиција во рамки на Советот можат да достават предлози за државни кампања на локално ниво до Комисијата за одлучување на локално ниво во периодот од 1 до 20 јануари.
(8) Комисијата на локално ниво одлучува по добиените предлози за државни кампања на локално ниво од ставот (7) на овој член. 
(9) Комисијата на локално ниво работи и одлучува доколку се присутни најмалку три членови.
(10) Комисијата на локално ниво е должна најдоцна во рок од 5 дена по завршување на заседавањето да донесе Одлука за избор на државни кампања на локално ниво и да ја достави до Советот.
(11) По исклучок на ставот (10) на овој член, доколку Комисијата на локално ниво не може да одлучи по однос на доставените предлог кампањи во рокот утврден во ставот (4) од овој член, членот на Комисијата од власта, односно од партијата која има најголем број на советници во мнозинството во рамките на Советот и членот на Комисијата од опозиција во рамките на Советот која има најголем број на советници може да предложат само по едно решение за Државна кампања на локално ниво. Одлуката за избор на државни кампања на локално ниво се носи во рок од 5 дена по завршување на заседавањето на Комисијата на локално ниво.
(12) За својата работа Комисијата на локално ниво носи Деловник за работа.

Финансирање на државни кампања на локално ниво
Член101-ж
(1) Финансирањето на кампањите од државни кампањи на локално ниво се обезбедува од Буџетот на секоја од општините во Република Северна Македонија како и од Буџетот на Градот Скопје во висина од 0,5% од сопствените приходи во годината која претходи на фискалната година за која се утврдува износот. Распределбата на средствата се врши на следниов начин:
- најмногу 10% ќе се наменат за избор на продукциски куќи за изработка и продукција на идејни решенија и финални реализации на државни кампања на локално ниво.
-најмалку 90% за реализација на државни кампања.
(2) Средствата за емитување на државни кампања утврдени во став (1), алинеја 2 од овој член се распределуваат на следниов начин:
- 50% од средствата на годишно ниво се наменуваат за државни кампања кои ќе се емитуваат само на телевизии на државно ниво преку оператор на јавна електронска комуникациска мрежа, преку сателит, телевизии на регионално ниво преку оператор на јавна електронска комуникациска мрежа која не користи ограничен ресурс како и телевизии на регионално ниво преку оператор на дигитален терестријален мултиплекс, телевизии на локално ниво, како и на радијата на државно, регионално и локално ниво и
- 50% од средствата на годишно ниво се наменуваат за државни кампања кои ќе се емитуваат само на телевизии на државно ниво преку оператор на дигитален терестријален мултиплекс.
(3) Средствата за емитување на државни кампања утврдени во став (2) алинеја 1 на овој член приоритетно се распределуваат на телевизиите и радијата согласно следниве критериуми:
- платените даноци, придонеси и други јавни приходи и давачки, за претходната календарска година;
- бројот на вработени во претходната календарска година.

(4) Средствата за емитување на државни кампања на локално ниво утврдени во став (2) алинеја 2 од овој член се распределуваат линеарно на телевизиите кои емитуваат програма на државно ниво преку оператор на дигитален терестријален мултиплекс.

Избор на идејно решение за Државна кампања на локално ниво
Член 101-з
(1) За осмислување на идејно решение и продукција на Државна кампања на локално ниво се избира продукциска куќа преку јавен повик кој го објавува градоначалникот на Општината или градоначалникот на Градот Скопје, а започнува најдоцна 10 дена по донесување на Одлука согласно 101-е ставови (10) и (11) од овој закон, од страна на Комисијата на локално ниво.
(2) На јавниот повик од ставот (1) на овој член може да се пријави продукциска куќа која ги исполнува следниве услови:
- да е регистрирана за вршење на дејноста согласно Законот за трговски друштва најмалку три година пред објавување на јавниот повик од ставот (1) на овој член;
-
да нема забрана за вршење професија, дејност или должност;
-
да ги има платено сите даноци, придонеси и други јавни приходи и давачки за претходната календарска година;
-
да нема поведено постапка за стечај или ликвидација и
-
најмалку 5 референци за успешна реализација на промотивни кампањи во последните 3 години.
(3) При достава на понуда на јавниот повик од ставот (1) на овој член, продукциската куќа доставува докази за исполнетост на условите од ставот (2) на овој член, предлог на идејно решение и финансиска понуда.
(4) Рокот за поднесување на понуда на јавниот повик од ставот (1) на овој член е 10 дена од денот на објавувањето на јавниот повик.
(5) Изборот на продукциска куќа за продукција на Државна кампања на локално ниво ќе се врши со Одлука од страна на Комисија на Советот составена од членови на Советот, во рок од 10 дена по завршување на јавниот повик.
(6) За административно стручни и технички работи за потребите на Комисијата ќе се формира оперативна група на предлог на членовите на Комисијата од ставот (5) на овој член од редот на административните службеници.
(7) Избраните продукциски куќи имаат обврска во рок од 20 дена по донесувањето на Одлуката од ставот (5) на овој член, да ја завршат финалната продукција на кампањите од државни кампањи и истите да бидат доставени до Комисијата на локално ниво кои ќе ги одобрат и подоцна достават до медиумите.
Ценовници за емитување
Член 101-ѕ
(1) Радиодифузерите се должни да утврдат ценовници за емитување на државни кампања најдоцна во рок од 10 дена од денот на објавувањето на јавниот повик од членот 101-г  став (2) на овој закон.
(2) Ценовниците од ставот (1) на овој член се објавуваат на веб-страниците на радиодифузерите и се доставуваат до Министерството за информатичко општество и администрација, Советот на Општината, Советот на Градот Скопје и Комисијата за одлучување на локално ниво.
(3) При утврдувањето на ценовниците за секој медиум одделно од страна на       радиодифузерите за емитување на државни кампања на локално ниво, просечната цена (аритметичка средина) по секунда за едно деноноќие се пресметува според различните ценовно рекламни временски периоди, и тоа:
- период 1 од 00.00-08.00 часот,

- период 2 08.00-16.00 часот,

- период 3 16.00-24.00 часот.
(4) Просечната цена од ставот (3) на овој член, нема да ја надминува вкупната просечна цена на комерцијално рекламирање на секој радиодифузер одделно пресметана во последните шест изминати месеци од почетокот на секоја календарска година зголемена за максимални 80%.
(5) Оние радиодифузери кои нема да достават ценовници во рокот од ставот (1) на овој член, немаат право да емитуваат државни кампања на својата програма.
(6) Кампањата од државни кампањи која се емитува на телевизиска програма мора да биде соодветно и видливо визуелно означена во долниот десен агол само како „Државна кампања“ и јасно одвоена од другите содржини на телевизиската програма.
(7) Државна кампања која се емитува на радио програма мора да биде соодветно и тонски означен радио џингл со текст кој ќе содржи само „Државна кампања“ и точно одвоено од другите содржини на радио програма.
(8) За спроведување на Државна кампања Советот на општината и Советот на Градот Скопје донесуваат одлука за реализација на кампањата. 
(9) При избор на радиодифузери за емитување на Државна кампања на централно ниво ќе се земат во предвид следниве критериуми:
- да е регистрирана за вршење на дејноста согласно Законот за трговски друштва најмалку три година пред објавување на јавниот повик од ставот (1) на овој член;
- да нема забрана за вршење професија, дејност или должност;
- да ги има платено сите даноци, придонеси и други јавни приходи и давачки;
- да нема поведено постапка за стечај или ликвидација.
(10) Средствата за финансирање на кампањите од ставовите (1) и (3) на овој член ќе се исплаќаат не подоцна од 30 дена по завршување на секој календарски месец, врз основа на фактура доставена од радиодифузерите до Советот на општината, односно Советот на Градот Скопје.
(11) Медиа планот и Извештајот за реализирани услуги се доставуваат до Советот на општината, односно Советот на Градот Скопје и се објавуваат на веб страницата на општината во рок од 30 дена од завршување на кампањата од државни кампањи.“

Член 8
Членот 102 се брише. 

Член 9
Насловот пред членот 105 се менува и гласи:

„ Финансирање на МРТ и на државни кампања “

Во ставот (1) бројот „1%“ се заменува  со „0,9%“

По ставот (1) се додава нов став (2), кој гласи:

„(2) Средствата за финансирање на државни кампања опишани во членовите 101-в и 101-ж од овој закон се обезбедуваат од Буџетот на Република Северна Македонија, во висина од 0,1% од реализираните даночни приходи утврдени во последната донесена завршна сметка на Буџетот на Република Северна Македонија. “

Ставовите (2), (3), (4), (5), (6), (7), (8), (9) и (10), стануваат (3), (4), (5), (6), (7), (8), (9), (10) и (11)


                                                                           Член 10
Во членот 141, став (14) по алинеја 3 се додава нова алинеја 4 која гласи:

„ – не го склучи договорот од член 141-а став (6) во роковите определени со член 141-б“ 

Член 11
По членот 141 се додава нов член 141-а, кој гласи:

„Обврска за реемитување на програмски сервиси на државно, регионално и локално ниво

Член 141-а

(1) Имателите на дозвола за емитување радио и телевизиски програмски сервиси чие емитување се врши преку преносен капацитет на дигитален терестријален мултиплекс на државно, регионално и локално ниво се должни да дозволат реемитување на програмските сервиси на операторите на јавни електронски комуникациски мрежи во подрачјето за кое ја добиле дозволата.  
(2) Операторите на јавна електронска комуникациска мрежа се должни да ги реемитуваат радио и телевизиските програмски сервиси чие емитување се врши преку преносен капацитет на дигитален терестријален мултиплекс на државно, регионално и локално ниво во подрачјето за кое ја добиле дозволата
(3) За реемитувањето од ставовите (1) и (2) на овој член операторите на јавна електронска комуникациска мрежа на телевизиските програмски сервиси им плаќаат надоместок определен согласно овој закон и прописите донесени врз основа на овој закон. 
(4) Владата на Република Северна Македонија со одлука го одлука го определува минималниот и максималниот износ на надоместокот од ставот (3) на овој член и начинот на негова пресметка. 
(5) Минималниот и максималниот износ на надоместокот од ставот (4) на овој член се утврдува  врз основа на бројот на претплатници кои го имаат операторите на јавна електронска комуникациска мрежа на услугите, односно пакетите за пристап до радио и телевизиски програми согласно евиденцијата на Агенцијата за електронски комуникации, а секоја трета година се усогласува со индексот на трошоците на живот, според податоците на Државниот завод за статистика за претходните три години. 
(6) Имателите на дозвола за радио и телевизиско емитување и операторите на јавна електронска комуникациска мрежа своите односи ги уредуваат со договор во кој се определува и надоместокот  што операторот го исплаќа на имателот на дозволата согласно овој закон и прописите донесени врз основа на овој закон.
(7) Агенцијата за електронски комуникации води евиденција на бројот на претплатници на јавна електронска комуникациска мрежа. 

Член 12
По членот 141-а се додава нов член 141-б кој гласи:
„(1) Лицата кои се иматели на дозвола за емитување програмски сервиси и кои се оператори на јавна електронска комуникациска мрежа во моментот на стапување на сила на овој закон ќе склучат договори за реемитување со радио и телевизиските програмски сервиси во рок од три месеци од донесувањето на одлуката од членот 141-а став (4). 
(2) Лицата кои ќе стекнат дозвола за емитување програмски сервиси и за оператор на јавна електронска комуникациска мрежа по стапување на сила на овој закон ќе склучат договори за реемитување со радио и телевизиските програмски сервиси во рок од три месеци од денот на стекнување на дозволата. “
Член 13
Во член 143 по ставот (2) се додаваат четири нови ставови (3), (4), (5) и (6) кои гласат:
„(3) Операторот од ставот (2) на овој член, е должен да поднесе пријава за регистрација на канал на радиодифузер од други држави и задолжително да достави договор меѓу операторот и радиодифузерот од други држави или тростран договор меѓу операторот, радиодифузерот од други држави и дистрибутерот регистриран како правно лице, како доказ дека радиодифузерот од други држави ги регулирал сите авторски и сродни права на територијата на Република Северна Македонија за емитување на севкупниот програмски сервис за период на времетраењето на договорот.
(4) Со доставување на договорот од став (3) од овој член, целокупната морална, материјална и кривична одговорност по однос на авторските и други сродни права паѓа на радиодифузерот од други држави. 
(5) Договорот од ставот (3) и (4) од овој член, Агенцијата нема да го прифати доколку истиот е потпишан само помеѓу операторот и дистрибутерот.
(6) Доколку Агенцијата утврди дека  радиодифузерот од други држави ги немал или ги изгубил авторските и други сродни права за емитување на некоја програмска содржина од севкупниот програмски сервис на територија на Република Северна Македонија а при тоа не го известил оператерот за настаната , Агенцијата е должна веднаш, а не подолго од 72 часа од моментот на утврдувањето, да ги извести сите оператори и да им наложи исклучување на каналот на радиодифузерот и да донесе времена забрана за повторна регистрација на конкретниот радиодифузер од други држави за период од 2 (две) години, времена забрана која има правна важност за сите оператори.”.

Ставовите (3), (4), (5) и (6), стануваат ставови (7), (8), (9) и (10).

Преодни и завршни одредби
Член 14
(1) Собранието на Република Северна Македонија е должно во рок од 60 дена од денот на стапување во сила на овој закон да формира Комисија за одлучување по државни кампања на централно ниво.
(2) Предлозите за членови на Комисијата за одлучување по државни кампања на централно ниво, ги даваат партиите од член 101-б ставот (1) 45 дена од денот на стапување во сила на овој закон.
(3) Комисијата за одлучување по државни кампања на централно ниво носи Деловник за работа во рок од 10 дена од нејзиното формирање.
(4) Претставниците на партиите од владејачкото мнозинство и претставници на партиите на парламентарната опозиција ги доставуваат предлози за државни кампања на централно ниво до Комисијата за одлучување на централно ниво во рок од 60 дена од денот на стапување во сила на овој закон.
(5) Комисијата за одлучување по државни кампања на централно ниво започнува да работи во рок од 10 дена од денот на нејзиното формирање.
(6) Комисијата за одлучување по државни кампања на централно ниво работи 15 дена.

Член 15
(1) Градоначалникот на општината и градоначалникот на Град Скопје може, во рок од 60 дена од денот на стапување во сила на овој закон, да формира Комисија за одлучување по државни кампања на локално ниво.
(2) Предлозите за членови на Комисијата за одлучување по државни кампања на локално ниво, ги даваат партиите од член 101-б ставот (1) во рок од 45 дена од денот на стапување во сила на овој закон.
(3) Комисијата за одлучување по државни кампања на локално ниво носи Деловник за работа во рок од 10 дена од нејзиното формирање.
(4) Претставниците на партиите кои имаат мнозинство во рамки на Советот и претставниците на партиите на опозицијата во рамки на Советот ги доставуваат предлозите за државни кампања на локално ниво до Комисијата за одлучување на локално ниво во рок од 60 дена од денот на стапување во сила на овој закон.
(5) Комисијата за одлучување по државни кампања на локално ниво започнува да работи во рок од 10 дена од денот на нејзиното формирање.
(6) Комисијата за одлучување по државни кампања на локално ниво работи 15 дена.
Член 16
Владата на Република Северна Македонија ќе ја донесе одлуката од членот 141-а став (4) на овој закон во рок од три месеци од неговото влегување во сила. 

Член 17
Овој закон влегува во сила осмиот ден од денот на објавувањето во „Службен весник на Република Северна Македонија“. 

ОБРАЗЛОЖЕНИЕ НА ПРЕДЛОГОТ НА ЗАКОН
I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГОТ НА ЗАКОНОТ

Со членот 1 од предлог законот за изменување и дополнување на Законот за аудио и аудиовизуелни медиумски услуги (во понатамошниот текст предлог закон), во членот 3 став (1) од Законот за аудио и аудиовизуелни медиумски услуги („Службен весник на Република Северна Македонија“ бр. 184/13, 13/14, 44/14, 101/14, 132/14, 142/16, 132/17, 168/18, 248/18 и 27/19 и „Службен весник на Република Северна Македонија“ бр. 42/20,77/21 и  ? /23), (во понатамошниот текст законот), се додава нова точка 33  која дава дефиниција за кампањата од државни кампањи , што содржи истата, кон кого е насочена и нејзината цел, како и се дефинира кои теми не се сметаат за државни кампања.

Со членот 2 од предлог законот во членот 68 од законот, се додава нов став (2) со кој се дефинира обврска на имателот на дозвола за емитување радио и телевизиски програмски сервиси чие емитување се врши преку преносен капацитет на дигитален терестријален мултиплекс во однос на операторите на јавни електронски комуникациски мрежи.

Со член 3 од предлог законот, во членот 73 став (3) од законот, по алинејата 11 се додава нова алинеја 12 со која кон пријавата дефинирана во став (1) од истиот член, се додава документ изјава заверена на нотар која се однесува на тоа дека се склучени договори или ќе бидат склучени за реемитување на програмските сервиси чие емитување се врши преку преносен капацитет на дигитален терестријален мултиплекс со оператори на јавни електронски комуникациски мрежи.

Со член 4 од предлог законот, во член 79 се менуваат ставовите (3) и (4) и се појаснува дека дозволата за вршење на радиодифузна дејност не може да се пренесува на друго лице и воедно се предвидува кога Агенцијата ќе донесе одлука за одбивање на барањето за продолжување на дозволата доколку радиодифузерот сторил сериозни прекршувања.

Со член 5 од предлог законот, во член 82, по алинејата 6 се додава нова алинеја 7 со која  се дополнуваат случаите во кои Агенцијата ја одзема дозвола за телевизиско или радио емитување.

Со член 6 од предлог законот, во член 100, став (2) од законот, се додава нова алинеја 3 со која се наведува уште еден случај во кој не се применува ставот (1) од овој член (Времетраење на рекламирање и телешопинг спотовите), во поглед на емитување на телевизиски спотови за реализација на кампањите од државни кампањи.

Со член 7 од предлог законот, по главата V од законот се додаваат две нови Глави V-а и V-б.
Главата V-а Камапања од државни кампањи на центално ниво ја сочинуваат пет нови члена, 101-а, 101-б, 101-в, 101-г и 101-д, со кој се уредуваат прашањата околку спроведување на државни кампањи, комисија за одлучување по Државна кампања на централно ниво, финансирање на државни кампања на централно ниво, избор на идејно решениe за Државна кампања на централно ниво и ценовници за емитување.

Главата V-б Државна кампања на локално ниво ја сочинуваат пет нови члена 101-ѓ, 101-е, 101-ж, 101-з и 101-ѕ со кои се уредуваат прашањата во врска со спроведување на Државна кампања на локално ниво, комисија за одлучување по државни кампања на локално ниво, финансирање на државни кампања на локално ниво, избор на идејно решение за Државна кампања на локално ниво и ценовници на емитување.

Со член 8 од предлог законот, членот 102 од законот се брише.

Со член 9 од предлог законот, во член 105, став 1 од законот во поглед на финансирањето на радиодифузната дејност, за работењето и развојот на Македонска Радио Телевизија, Јавното претпријатие Македонска радиодифузија и Агенцијата за аудио и аудиовизуелни медиумски услуги, 1% се заменува со 0,9%, како и се додава нов став 2 со кој се утврдуваат средствата финансирањето на кампањите од државни кампањи.
Со член 10 од предлог законот, во член 141, став (14), по алинејата 3 од законот се додава нова алинеја 4 која предвидува уште еден случај кога Агенцијата може да го избрише операторот кој реемитува програмски сервиси од Регистарот на оператори кои реемитуваат програмски пакети.

Со член 11 од предлог законот, по членот 141 од законот се додава нов член 141-а,  кој се однесува на обврската за реемитување на програмски сервиси на државно, регионално и локално ниво. 
Со член 12 од предлог законот, по членот 141-а, се додава нов член 141-б со кој се задаваат обврски на лицата кои се иматели на дозвола за емитување на програмски сервиси и кои се оператори на јавна електронска комуникациска мрежа во моментот на стапување на сила на овој закон и лицата кои ќе стекнат дозвола за емитување програмски сервиси и за оператор на јавна електронска комуникациска  мрежа по стапување на сила на овој закон.

Со член 13 од предлог законот, во член 143 од законот по ставот (2) се додаваат четири нови ставови (3), (4), (5) и (6), кои се однесуваат на обврски на оператор кој реемитува програмски сервиси на радиодифузери од други држави.
Ставовите (3), (4), (5) и (6) од член 143 од законот соодветно се пренумерираат и стануваат ставови (7), (8), (9) и (10).

Со член 14 од предлог законот, се предвидува дека Собранието на Република Северна Македонија е должна во рок од 60 дена од денот на стапување во сила на овој закон, да формира Комисија за одлучување по државни кампања на централно ниво, како и подетално го уредува составот и начинот на работа на комисијата. 

Со член 15 од предлог законот, се предвидува дека Градоначалникот на општината и градоначалникот на Град Скопје, може во рок од 60 дена од денот на стапување во сила на овој закон, да формира Комисија за одлучување по државни кампања на локално ниво, како и подетално го  уредува составот и начинот на работа на комисијата. 

Со член 16 од предлог законот, со кој се предвидува дека Владата на Република Северна Македонија ќе ја донесе одлуката од членот 141-а, став (4) од предлог законот во рок од три месеци од неговото влегување во сила.

Со член 17 од предлог законот се востановува денот на стапување во сила на овој закон.
II. МЕЃУСЕБНА ПОВРЗАНОСТ НА РЕШЕНИЈАТА СОДРЖИНАТА НА ПРЕДЛОЖЕНИТЕ ОДРЕДБИ

Предложените решенија се меѓусебно поврзани

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со Предлог законот за изменување и дополнување на Законот за аудио и аудиовизуелни медиумски услуги се воведува начин на изборот на емитување на државни кампања со цел да се има поголема транспарентност при изборот како и почесто спроведување и емитување на истите со цел на поголемо подигнување на јавната свест. Се допрецизираат и одредбите за реемитување на програмските сервиси кои се однесуваат за регулирање на авторските и сродни права на територија на Република Северна Македонија. 
ТЕКСТ НА ОДРЕДБИТЕ ОД ЗАКОНОТ КОИ СЕ ИЗМЕНУВААТ И ДОПОЛНУВААТ

Член 3

Одделни изрази, во смисла на во овој закон, го имаат следново значење:

„1. Аудио или аудиовизуелна медиумска услуга е: 

а) услуга под уредувачка одговорност на давател на медиумска услуга при што основната цел на услугата или на нејзин засебен дел е посветенa на обезбедување програми наменети за општата јавност со цел да информира, забавува или образува, преку електронски комуникациски мрежи во смисла на дефинициите од законот со кој се уредуваат електронските комуникации, при што таквата услуга може да биде линеарна аудио или аудиовизуелна медиумска услуга (радио или телевизиска програма), аудиовизуелна медиумска услуга по барање, или

б) аудио или аудиовизуелна комерцијална комуникација.

За аудио или аудиовизуелни медиумски услуги  не се сметаат:

  а) услуги што пред сè, се нестопански и што не се во конкуренција со радио или телевизиско емитување, какви што се приватните веб страници, 

  б) услуга на пренос, односно дистрибуција на програми за кои уредничката одговорност ја имаат трети лица;


в) каква било форма на приватна комуникација, како што е електронска пошта испратена до ограничен број примачи и 

г) услуги чијашто примарна цел не е обезбедувањето на програми, т.е. каде што секоја аудиовизуелна содржина е само случајна за услугата и не е нејзина примарна цел, како што се:

- интернет страници што содржат аудиовизуелни елементи само на помошен начин, како што се анимирани графички елементи,  куси рекламни спотови или информации поврзани со некој производ или услуга која не е аудиовизуелна,

- игрите на среќа што вклучуваат паричен влог, вклучително и лотарии, обложување и други форми на услуги за  коцкање,

- онлајн игри,

- пребарувачи,

- електронски верзии на весници и магазини и

- самостојни текстуално базирани услуги;

2. Аудиовизуелна програма е целина од подвижни слики со или без звук, без оглед на времетраењето, што претставува посебен елемент во рамките на хронолошкиот редослед на програмите (програмска шема) или од каталогот со програми утврден од давател на медиумски услуги, кои претставуваат осмислени целини со забавна, образовна или со информативна функција, како што се долгометражните играните филмови, видео спотови, спортски настани, комедии на ситуација, документарни емисии, детски програми, телевизиска драма и др.; 

3. Аудио или радио програма е музичка и/или говорна содржина што претставува посебен елемент во рамките на хронолошкиот редослед на програмите (програмска шема). Аудио програми се осмислени целини од забавен, образовен или информативен вид;

4.  Аудиовизуелна медиумска услуга по барање е нелинеарна медиумска услуга која ја обезбедува давател на аудиовизуелна медиумска услуга по барање и со која се обезбедува гледање програми во момент одбран од корисникот и на негово лично барање врз основа на каталог на програми утврден од страна на давателот на аудиовизуелната медиумска услуга по барање;

5. Аудиовизуелни комерцијални комуникации се слики со или без звук што се направени за:

-
директна или индиректна промоција на стоки, услуги или имиџот на физичките или правните лица што вршат економска активност или

-
 популаризација на некоја идеја или активност или за постигнување на друг ефект.

Аудиовизуелните комерцијални комуникации ја придружуваат или се вклучени во програмата или во видео создадено од корисник за паричен или друг надоместок или за самопромотивни цели на нарачателот. Форми на аудиовизуелни комерцијални комуникации, меѓу другото, се телевизиско рекламирање, телешопинг, спонзорство и пласирање производи. 

5-а. Аудио комерцијална комуникација е содржина што е создадена за:

-
директна или индиректна промоција на стоки, услуги или на имиџот на физички или правни лица што вршат економска активност, или

-
популаризација на некоја идеја или активност или за постигнување на друг ефект.

Аудио комерцијалните комуникации ја придружуваат или се вклучени во програмата за паричен или друг надоместок или за самопромотивни цели на нарачателот. Форми на аудио комерцијални комуникации, меѓу другото, се радио реклами, спонзорство и пласирање производи.“ 

6. Давател на аудио или аудиовизуелна медиумска услуга е физичко или правно лице кое врши дејност на обезбедување на аудио или аудиовизуелна медиумска услуга и има уредничка одговорност за изборот на аудио или аудиовизуелната содржина и го определува начинот на кои тие се организирани. Давател на аудио или аудиовизуелна медиумска услуга, во смисла на овој закон, е радиодифузер или даватаел на аудиовизуелна медиумска услуга по барање. Лице кое врши само пренос, односно дистрибуција на аудио и/или аудиовизуелни програми за кои уредничката одговорност ја имаат трети лица, не се смета за давател на аудио или аудиовизуелна медиумска услуга;

7. Дополнителни услуги се аудиовизуелни медиумски услуги на обезбедување на содржини кои ги следат, односно ги надополнуваат аудиовизуелните програми кои се емитуваат преку електронски комуникациски мрежи. Пример за такви услуги меѓу другото се титлови, електронски програмски водич (EPG) и слично;

8. Емитување е изворно предавање на програми во аналоген или дигитален вид, наменети за прием од страна на јавноста што се распространуваат преку терестријален предавател, јавна електронска комуникациска мрежа или сателит;

9.        Европски аудиовизуелни дела

1) европски аудиовизуелни дела, во смисла на овој закон, се:

-  делата што потекнуваат од државите членки на Европската унија,

- дела што потекнуваат од трети европски држави кои се потписнички на    Европската конвенција за прекугранична телевизија на Советот на Европа и кои ги исполнуваат условите од точката 3 на овој член и

- дела произведени во копродукција во рамките на договори кои се однесуваат на аудиовизуелниот сектор склучени меѓу Европската унија и трети земји и кои ги исполнуваат условите дефинирани во секој од тие договори;

2) одредбите од точката 1 алинеи 2 и 3 на овој член ќе се применуваат условно за делата кои потекнуваат од држави членки на Европската унија, а не се предмет на дискриминаторски мерки во трети земји;

3)  делата од точката 1 алинеи 1 и 2 на овој член се оние кои се произведени претежно од автори и работници со живеалиште во една или повеќе држави од точката 1 алинеи 1 и 2 на овој член, доколку исполнуваат еден од следниве услови:

-  да бидат произведени од еден или повеќе продуценти основани во една или повеќе од овие држави,

-  производството на делата е надгледувано и фактички контролирано од еден или повеќе продуценти основани во една или повеќе од овие држави или

- уделот на копродуцентите од тие земји да преовладува во однос на вкупните трошоци за копродукција, а копродукцијата да не ја контролира еден или повеќе продуценти основани надвор од овие држави и
4) делата што не се европски, во смисла на точката 1 на овој член, туку се произведени во рамките на билатерални копродукциски договори потпишани меѓу државите членки на Европската унија и трети земји, ќе се сметаат за европски дела под услов копродуцентите од Европската унија да имаат мнозински удел во вкупните трошоци на продукцијата и продукцијата да не е контролирана од еден или од повеќе продуценти основани надвор од територијата на државите членки на Европската унија;

10. Македонски аудио или аудиовизуелни дела се делата изворно произведени од државјани на Република Северна Македонија на македонски јазик, како и аудио или аудиовизуелни дела се делата изворно произведени од државјани на Република Северна Македонија на јазиците на етничките заедници кои не се мнозинство во Република Северна Македонија, како и делата на културното наследство во Република Северна Македонија;

11. Независен продуцент е физичко или правно лице кое нуди продукција на аудио или аудиовизуелни дела, под услов:

-  да нема учество во капиталот на радиодифузерот повеќе од 25% и

-  радиодифузерот да нема учество во капиталот на продуцентот;

12. Програмски сервис или програмски канал е целина од програми и други елементи на една единствена аудио или аудиовизуелна медиумска услуга што ја обезбедува конкретен радиодифузер и што е наменета за прием од страна на јавноста;

13. Програма од сопствено производство е радио или телевизиска програма создадена по иницијатива и во организација на самиот радиодифузер. Како програма од сопствено производство се смета и програмата што се создава по нарачка на радиодифузерот (нарачана продукција), како и програмата произведена во копродукција. Во програма од сопствено производство не се смета рекламирањето, телешопингот и другите платени огласи;

14. Прикриени аудио или аудиовизуелни комерцијални комуникации е претставување со зборови, звуци или слики на стоки, услуги, име, заштитен знак или активности на производител на стоки или давател на услуги во програми, кога таквото претставување, од страна на давателот на аудио или аудиовизуелната медиумска услуга е наменето да служи како реклама и може да ја доведе јавноста во заблуда во врска со неговата природа. Таквото претставување се смета дека е извршено со намера особено доколку е направено за паричен или сличен надоместок;

15. Пласирање производ е секоја форма на аудио или аудиовизуелна комерцијална комуникација што се состои од вклучување или посочување производ, услуга или заштитен знак во некоја програма или видео создадено од корисник, така што тие се вградени во нејзиното дејствие, за паричен или друг вид надоместок;

16. Радио емитување e линеарна аудио медиумска услуга која ја обезбедува радиодифузер со цел да овозможи истовремено слушање аудио програми врз основа на однапред утврден хронолошки редослед на програмите (програмска шема);

17. Радиодифузер е давател на аудио или аудиовизуелни медиумски услуги за радио или телевизиско емитување;

18. Реемитување на програмски сервиси е јавна електронска комуникациска услуга која ја обезбедува оператор на јавна електронска комуникациска мрежа и претставува примање и истовремено пренесување на радио или телевизиски програмски сервиси во целост и без каква било модификација во нивната програмска содржина, што радиодифузерите ги емитуваат за прием од страна на јавноста;

19. Рекламирање е секоја форма на огласување емитувано, односно објавено за паричен или за друг вид надоместок или за самопромотивни цели на физичко или на правно лице во врска со:
- трговија, бизнис, занает или професија со цел да се промовира понудата на производи и услуги, вклучувајќи недвижен имот, права и обврски во замена за плаќање или 

- популаризација на некоја идеја или активност или за постигнување друг ефект;

20. Спонзорство е секој придонес од правно или физичко лице кое не е вклучено во обезбедувањето аудио или аудиовизуелни медиумски услуги или услуги на платформи за споделување видеа или во продукцијата на аудио или аудиовизуелни дела, заради финансирање на аудио или аудиовизуелни медиумски услуги, услуги на платформи за споделување видеа, видео создадено од корисник или програми со цел да го промовира своето име, заштитен знак, имиџ, активности или производи;
21.Телевизиско емитување e линеарна аудиовизуелна медиумска услуга која ја обезбедува радиодифузер со цел да овозможи истовремено гледање аудиовизуелни програми врз основа на однапред утврден хронолошки редослед на програмите (програмска шема). Телевизиското емитување особено вклучува дигитално телевизиско емитување, пренос во живо (live streaming), емитување преку веб (webcasting) или обезбедување на медиумска услуга приближна на видео по барање;

22. Телевизиски или радио програмски сервис од општ формат е програмски сервис со програми главно од информативен, образовен, културен и забавен вид;

23. Телевизиски или радио програмски сервис од специјализиран формат е програмски сервис со најмалку 70% програми од ист вид (спортски, музички, културни, образовни, информативни или друго);

24. Телешопинг е емитување директни понуди до јавноста на производи или услуги, вклучувајќи недвижен имот, како и права и обврски во замена за плаќање. Директна понуда е секоја понуда која покрај информациите за добавувачот, карактеристиките и/или цената на производот или услугата, содржи и некој од следниве елементи: поштенска или електронска адреса, веб страница и/или телефонски број преку кои уште во текот на емитувањето може да се реализира купувањето. Форми на телешопинг се телешопинг спотови и телешопинг прозорци;

25. Телешопинг прозорци е непрекинато емитување на телешопинг со времетраење од најмалку 15 минути;

26. Уредничка одговорност во аудио или аудиовизуелна медиумска услуга значи одлучувачка контрола врз изборот на програмите и врз нивното организирање во хронолошкиот редослед на програмите (програмска шема), во случај на телевизиско или на радио емитување (линеарни услуги), или во каталогот на програми, во случај на аудиовизуелни медиумски услуги по барање (нелинеарни услуги),
26-а. Уредничка одлука е секоја одлука што се носи на редовна основа со цел да се оствари уредничка одговорност, поврзана со секојдневното работење на аудио или аудиовизуелната медиумска услуга.
27. Членови на семејство се брачниот и вонбрачниот другар, родители, деца, браќа и сестри, посвојувачи и посвоени деца, како и лица кои живеат во заедничко домаќинство,
28. Услуга платформа за споделување видеа е услуга на информациското општество, што е наменета за општата јавност и се обезбедува преку електронска комуникациска мрежа, чија примарната цел и/или основната функционалност  во целост и/или на нејзин засебен дел, е да ѝ обезбедува на јавноста пристап до програми и/или видеа создадени од корисници, кои имаат информативна, образовна или забавна функција, за која давателот на услугата нема уредничка одговорност за содржините, туку тој само го одредува начинот на кој услугата е организирана, вклучувајќи тука и автоматски средства или алгоритми, особено преку прикажување, тагирање или секвенцирање на содржината.

29. Видео создадено од корисник е целина од подвижни слики со или без звук, без оглед на времетраењето, што претставува посебен елемент, создадена е од корисник и поставена на платформа за споделување видеа од тој или од друг корисник;

30. Давател на услуга платформа за споделување видеа е физичко или правно лице што обезбедува услуга платформа за споделување видеа;

31. Саморегулацијата претставува вид на доброволна иницијатива која им овозможува на економските оператори, социјалните партнери, невладините организации и здруженијата да усвојат заеднички насоки меѓу себе и за себе, кои се  одговорни за развивање, следење и спроведување на усогласеноста со тие насоки. 

32. Корегулацијата е систем кој во својата минимална форма обезбедува правна врска помеѓу саморегулацијата и регулацијата. Во корегулацијата, регулаторната улога се дели помеѓу засегнатите страни и надлежните регулаторни тела.

Дозвола за телевизиско или радио емитување

Член 68

Дозволата за телевизиско или радио емитување ја доделува Агенцијата за одредено ниво на гледаност или слушаност (државно, регионално или локално), а имателот на дозволата стекнува право да го емитува радио или телевизискиот програмски сервис во подрачјето за кое ја добил дозволата.
Пријава за учество на јавниот конкурс

Член 73

(1) Кандидатите на конкурсот поднесуваат пријави на посебен образец чија форма и содржина ги пропишува Агенцијата и истиот треба особено да содржи:

- име и презиме, адреса, факс, е-маил и акт за државјанство на кандидатот или фирма и седиште на правното лице, доколку кандидатот е правно лице,

- природата и обемот на учество кој ќе го има кандидатот во сопственичката структура на радиодифузерот и негово учество во сопственичката структура во други радиодифузери, доколку ја има,

- име или назив, матичен или даночен број на други физички или правни лица, кои ќе учествуваат во сопственичката структура на радиодифузерот и нивното учество во други радиодифузери, доколку ги има,

- податоци за други правни или физички лица кои би можеле да имаат значително влијание врз уредничката политика на радиодифузерот од аспект на поврзани лица во смисла на овој закон,

- седиштето каде што ќе биде радиодифузерот, како и седиштето каде што ќе се носат уредничките одлуки и

- рок на започнување со вршење на дејноста.

(2) Образецот од ставот (1) на овој член се објавува на веб страницата на Агенцијата.

(3) Кон пријавата од ставот (1) на овој член се доставува следнава документација:

- понуден програмски концепт,

- доказ за регистрација на правното лице,

- доказ за сопственичката структура на правното лице,

- понудени технички, просторни, финансиски и кадровски услови, согласно со актот од членот 62 став (6) од овој закон и деловен план (технички проект со опис на постојната и планираната студиска опрема, особено во сегментот на продукцијата и податоци за постојната и планираната кадровска структура),

- доказ дека кандидатот не е во стечај и/или во процес на ликвидација издаден од надлежен орган на домицилната држава, или изјава од кандидатот дека не е во стечај и/или во процес на ликвидација заверена на нотар,

- соодветна исправа како доказ дека на кандидатот не му е изречена мерка на безбедност забрана за вршење на дејност од регистар или евиденција, или изјава од кандидатот дека не му е изречена мерка на безбедност забрана за вршење на дејност заверена на нотар,

- извештај за билансот на состојба и податоци од билансот на успех потврдени од Централниот регистар за последните две години, односно за странско правно лице, ревизорски извештај издаден од странска реномирана институција регистрирана за вршење на ревизија и кој треба да содржи податоци за вкупното економско работење на странскиот обезбедувач во последните две години,

- документи што го гарантираат финансирањето на деловниот план, односно на дејноста,

- изјава заверена на нотар дека ќе ги почитува техничките карактеристики и параметри утврдени во одлуката за објавување на јавен конкурс, а определени од страна на Агенцијата за електронски комуникации согласно со Законот за електронските комуникации и прописите донесени врз основа на него,

- изјава заверена на нотар дека ќе ги почитува понудените технички, просторни, финансиски и кадровски услови, како и обврските во понудениот деловен план,

- изјава заверена на нотар дека не ги прекршува одредбите од Главата IV на овој закон,

-  изјава заверена на нотар дека ги прифаќа условите наведени во конкурсната документација,

- изјава заверена на нотар дека не постои судир на интереси согласно со Законот за спречување на судир на интереси и

- други податоци и документи што подносителот ги смета за корисни при одлучувањето за доделување дозвола.
Времетраење на дозвола за телевизиско или радио емитување

Член 79

(1) Дозволата за телевизиско или радио емитување на трговските радиодифузни друштва и на непрофитните радиодифузни установи се доделува за временски период од девет години со можност за продолжување на истата.

(2) Дозволата за телевизиско или радио емитување може да се продолжи на барање на носителот за време од девет години. Барањето се доставува до Агенцијата во рок не подолг од шест месеци пред истекот на важноста на дозволата и истата се продолжува со одлука на Советот  во рок не подолг од 30 дена од денот на приемот на барањето.

(3)  При разгледување на барањето од ставот (2) на овој член, Агенцијата треба да го има предвид придонесот на радиодифузерот за поголема разновидност и плурализам на македонскиот пазар.

(4) Дозволата за вршење на радиодифузна дејност не може да се пренесува на друго лице.

(5) Против одлуката на Советот со која се одбива барањето за продолжување на дозволата, имателот има право да поднесе тужба до надлежниот суд во рок од 30 дена од денот на приемот на истата. Постапката пред надлежниот суд е итна.

Одземање на дозвола за телевизиско или радио емитување

Член 82

Агенцијата ќе ја одземе дозволата за телевизиско или радио емитување пред истекот на рокот за којшто е издадена и ќе го избрише радиодифузерот од регистарот на радиодифузери во следниве случаи, по претходно доставено писмено известување доколку:

- имателот на дозволата не започне со вршење на дејноста во рокот утврден во дозволата,

- имателот на дозволата престанал со емитување на програмскиот сервис повеќе од 30 дена поради технички, финансиски или други причини,

- имателот на дозволата подолго од 30 дена од денот на започнување со вршење на дејноста, утврден во дозволата, не ги исполнил техничките, просторните, финансиските и кадровските услови што ги понудил во постапката на доделување на дозволата, а врз основа на извршен стручен надзор согласно со членот 30 од овој закон,

- имателот на дозволата дал неточни податоци кои биле важни за донесување на одлуката за доделување на дозволата,

- по издавањето на дозволата ќе настанат околности што претставуваат законски пречки за имателот на дозволата да ја врши дејноста,

- имателот на дозволата не го плати надоместокот во законски утврдениот рок,

- не се отстрани недозволена медиумска концентрација согласно со овој закон и

- на радиодифузерот со правосилна судска одлука му е забрането вршење на дејност.

Времетраење на рекламирање и телешопинг спотовите

Член 100

(1) Времетраењето на рекламирањето и на телешопинг спотовите во програмите на радиодифузерите, освен за јавниот радиодифузен сервис, не смее да изнесува повеќе од 12 минути на еден реален час.

(2) Ставот (1) на овој член не се применува на:

- објави на радиодифузерот во врска со неговите сопствени програми и помошни производи директно изведени од тие програми и објави за спонзорство и пласирање на производи и

- соопштенија од државни кампањи и апели за добротворни цели што радиодифузерите ќе ги емитуваат бесплатно и ќе ги означат како „бесплатно емитување“.

Забрана за рекламирање

Член 102

Државните органи, органите на државната управа, јавните претпријатија, единиците на локалната самоуправа, јавните установи и институции како и правните лица со јавни овластувања и трговските друштва во целосна државна сопственост не смеат да предвидуваат средства за информирање и запознавање на јавноста со свои услуги или активности преку приватни радиодифузери.

Финансирање на МРТ

Член 105

(1) Средствата за финансирање на радиодифузната дејност, за работењето и развојот на МРТ, Јавното претпријатие Македонска радиодифузија и Агенцијата за аудио и аудиовизуелни медиумски услуги се обезбедуваат од Буџетот на Република Северна Македонија, во висина од 0,7 – 0,9% од реализираните даночни приходи утврдени во последната донесена завршна сметка на Буџетот на Република Северна Македонија .

(2)  Средства од ставот 1 се распоредуваат на следниов начин:

- 80% за МРТ за покривање на трошоци за создавање и емитување на програмите и за техничко-технолошки развој,
-  15%  за ЈП Македонска радиодифузија за одржување, употреба и развој на јавната радиодифузна мрежа и
-  5%   за Агенцијата за аудио и аудиовизуелни медиумски услуги. “ 

(3) Дополнителен извор на средства за финансирање на МРТ се донации, продажба на програма и услуги, како и средства остварени од емитување на аудио и аудиовизуелни комерцијални комуникации емитувани во рамки на програмски содржини обезбедени врз основа на склучени посебни договори со обезбедувачи на аудио или аудиовизуелни дела со заштитени авторски права, во согласност со условите од договорот.

(4)  Донациите од ставот (3) на овој член не смеат да влијаат или да ја нарушат уредничката независност на МРТ.

(5) МРТ е должна за набавката на аудио или аудиовизуелни дела, односно на програмски содржини да склучи посебен договор со обезбедувачот на аудио или аудиовизуелни дела, односно на програмски содржини.

(6) Начинот и постапката на спроведување на јавни конкурси, начинот и постапката за набавката на аудио или аудиовизуелни дела, односно на програмски содржини и склучување на договорите се утврдува со акт донесен од директорот кој треба да обезбеди транспарентност, економичност, ефикасност и ефективност во управувањето на финансиските средства на МРТ, согласно со годишната програма за работа на МРТ за наредната година, овој закон и актите кои произлегуваат од него.

(7) За постигнување и одржување на поголем степен на програмски и техничко- технолошкиот развој на јавниот радиодифузен сервис можат да се издвојуваат и дополнителни средства и од Буџетот на Република Северна Македонија за таа намена.

(8) Дополнителни средства од Буџетот на Република Северна Македонија се издвојуваат и за капитални инвестиции за развој на јавниот радиодифузен сервис, за јавната радиодифузна мрежа или за техничко технолошките капацитети на Агенцијата за развој на дејноста, врз основа на усвоена  Студија за изводливост со финансиска конструкција на планираните трошоци и приложено образложение за нејзината оправданост. Владата ја усвојува Студијата во рок од 3 месеци од денот на нејзиното доставување.

(9) Доколку МРТ не ги потроши сите обезбедени средства од Буџетот на Република Северна Македонија во текот на годината, вишокот средства утврдени согласно годишниот финансискиот извештај се враќа во Буџетот на Република Северна Македонија.

(10) Средствата од став 1 од овој член се обезбедуваат преку Буџетот на Министерството за информатичко општество и администрација.

(11) Начинот на финансирање на програмските сервиси и финансиското управување ќе се уреди со Деловникот и подзаконските акти донесени од страна на Програмскиот совет.

Реемитување на програмски сервиси

Член 141

(1) Операторот на јавна електронска комуникациска мрежа пред да започне со реемитување на програмски сервиси во Агенцијата доставува пријава за негово евидентирање во регистарот на оператори кои реемитуваат програмски пакети и регистрација на програмските сервиси кои ќе ги реемитува како целина во вид на програмски пакет.

(2) Пријавата од ставот (1) на овој член особено содржи:

- фирма и седиште, односно назив и адреса на операторот,

- име и презиме на одговорното лице на операторот,

- програмскиот пакет, односно листа на програмски сервиси од радиодифузери кои операторот планира да ги реемитува,

- начин на кој операторот ќе го обезбедува програмскиот пакет,

- подрачје на кое операторот ќе го обезбедува програмскиот пакет (сервисна зона) и

- датум на започнување со обезбедување на програмскиот пакет.

(3) Агенцијата со подзаконски акт ќе ги пропише содржината и формата на пријавата и потврдата за регистрација. Образецот на пријавата се објавува на веб страницата на Агенцијата.

(4) Со пријавата одговорното лице на операторот доставува и изјава со која потврдува под целосна кривична и материјална одговорност дека за реемитување на програмските сервиси од ставот (2) на овој член има уредено авторски и сродни права, согласно со Законот за авторските права и сродните права.

(5)  Доколку пријавата е нецелосна, односно не ги содржи податоците утврдени во ставовите (2) и (4) на овој член, Агенцијата во рок од три дена од денот на приемот на пријавата, за тоа писмено ќе го извести операторот и ќе го задолжи во рок од пет дена од денот на приемот на известувањето да ја комплетира пријавата.

(6) Доколку оператотот не постапи по писменото известување од ставот (5) на овој член ќе се смета дека пријавата не е доставена.

(7)  Агенцијата во рок од седум дена од денот на приемот на целосната пријава ќе издаде потврда за регистрирање на програмскиот пакет на операторот.

(8) Агенцијата е должна во рок од пет работни дена од денот на издавањето на потврдата од ставот (7) на овој член истата да ја достави до Агенцијата за електронски комуникации.

(9)     Агенцијата води регистар на оператори кои реемитуваат програмски пакети и истиот особено содржи:

-  назив и адреса на операторот,

-  име и презиме на одговорното лице на операторот,

-  програмски пакет, односно листа на програмски сервиси за кои операторот има регулирано авторски и сродни права за нивно реемитување и

- подрачје на кое операторот ќе ги реемитува програмските сервиси (сервисната зона).

(10) Агенцијата ги објавува на својата веб страница податоците од регистарот од ставот (9) на овој член.

(11)  За промена на податоците наведени во ставот (2) на овој член, операторот е должен да ја извести Агенцијата во рок од 30 дена по настанатата промена. Доколку се врши промена во програмскиот пакет, по сопствена иницијатива или врз основа на правосилна судска одлука, операторот е должен да достави и нова изјава од ставот (4) на овој член. Агенцијата е должна во рок од три работни дена од денот на приемот на известувањето за промена на програмскиот пакет за истото да ја извести Агенцијата за електронски комуникации.

(12) Агенцијата е должна во рок од седум дена од денот на приемот на известувањето од ставот (11) на овој член за извршената промена да ја евидентира промената во регистарот од ставот (9) на овој член.

(13)  Доколку Агенцијата врз основа на извршен програмски надзор согласно со овој закон утврди дека оператор реемитува програмски сервис кој не е регистриран согласно со овој член, Агенцијата во рок од седум дена од извршениот програмски надзор ќе донесе решение со кое ќе му наложи на операторот веднаш да го исклучи реемитувањето на програмскиот сервис. За донесеното решение Агенцијата ја известува Агенцијата за електронски комуникации и имателот на авторските и сродните права. Решението за исклучување на програмскиот сервис со детално образложение, се објавува на веб страницата на Агенцијата во рок од три дена од денот на неговото донесување.

(14)  Агенцијата ќе го избрише операторот кој реемитува програмски сервиси од регистарот од ставот (9) на овој член, доколку:

- во писмена форма ја извести Агенцијата дека престанал да ја врши дејноста,

-   престане да ја извршува дејноста во период подолг од една година,

- не започне да ја врши дејноста од датумот наведен во пријавата, а не ја извести Агенцијата за промена на истиот,

- со правосилна судска одлука му е забрането вршење на дејност и

- престанал да постои.

(15)  Формата и содржината на регистарот од ставот (9) на овој член ги пропишува Агенцијата.

(16) Пријавата за евидентирање во регистарот на оператори кои реемитуваат програмски пакети и регистрацијата на програмските сервиси во вид на програмски пакети може да се врши и по електронски пат вклучувајќи ги и сите натамошни дејствија околу промените на истите на начин кој ќе го пропише Агенцијата.

Обврски на оператор кој реемитува програмски сервиси

(1) Оператор може да ги реемитува програмските сервиси на домашни радиодифузери само во сервисната зона за која радиодифузерите ја имаат добиено дозволата за обезбедување на телевизиско или радио емитување и врз основа на регулирани авторски права и сродни права, согласно со Законот за авторските права и сродните права.

(2) Оператор може да реемитува програмски сервиси на радиодифузери од други држави согласно со членот 44 од овој закон и врз основа на регулирани авторски права и сродни права, согласно Законот за авторските права и сродните права.

(3) Оператор кој реемитува програмски сервиси треба да обезбеди програмскиот пакет задолжително и бесплатно да ги содржи програмските сервиси на јавниот радиодифузен сервис.

(4) Операторот кој реемитува програмски сервиси е должен во претплатничките договори што ги склучува со своите претплатници да го наведе програмскиот пакет, односно листата на програмските сервиси кои ги реемитува во моментот, а за кои е издадена потврдата за регистрација од страна на Агенцијата.

(5) Операторот кој реемитува програмски сервиси е должен листата на програмските сервиси кои ги реемитува, а за кои е издадена потврдата за регистрација од страна на Агенцијата, тековно да ја ажурира на својата интернет страница.

(6) Операторот кој реемитува програмски сервиси е должен да води посебно сметководство за активностите поврзани со реемитувањето на програмските сервиси.

